
Владимир Уйба висьталіс Сыктыв районса олысьяслы муниципалитет сӧвмӧдан планъяс йылысь
Коми Республикаса Юралысь регионса министерствоясӧн юрнуӧдысьяскӧд, Коми Республикалӧн Каналан Сӧветса депутат Руслан Магомедовкӧд волісны удж серти Сыктыв районӧ, видзӧдлісны районса больничалысь выль корпус стрӧитӧм вылӧ местасӧ да аддзысьлісны олысьяскӧд.
Коми Республикаса Юралысьлӧн тшӧктӧм серти Визин сиктын кӧсйӧны кыпӧдны Сыктыв районса шӧр больничалысь бурдӧдан корпус. Стрӧитчӧмсӧ пӧртӧны олӧмӧ 2021-2023 вояс кежлӧ Коми Республикаса йӧзлысь дзоньвидзалун видзан юкӧнын медводдза звено ӧнъяӧдан регионса уджтас серти.
Ӧні мунӧ проектно-сметнӧй документация дасьтӧм серти удж. Стрӧитчӧмсӧ кӧсйӧны заводитны 2022 воын. Выль корпусын лоӧ неврология койкаяса терапия юкӧн, нёль инфекция боксӧн висьысьясӧс примитан юкӧн, челядьлы юкӧн, регыдъя отсӧг сетан юкӧнлы жыр, реанимация юкӧн – ставыс сійӧ, мый корисны Юралысьлысь татчӧс олысьяс.
Сыктыв районса олысьяскӧд аддзысьлӧмъяс мунісны Первомайскӧй посёлокын да Визин сиктын. Владимир Уйба да республикаса министерствоясӧн юрнуӧдысьяс вочавидзисны сиктса олысьяслӧн юалӧмъяс вылӧ социальнӧй объектъяс, оланін фонд, туйяс дзоньталӧм да стрӧитӧм, йӧзлысь дзоньвидзалун видзан учреждениеяс автотранспортӧн могмӧдӧм, мобильнӧй связьӧн да биаруӧн могмӧдӧм серти.
Первомайскӧй посёлокын Владимир Уйба дорӧ шыӧдчисны социокультурнӧй шӧрин стрӧитӧм йылысь юалӧмӧн. Культура керкалӧн пуысь стрӧитӧм важ стрӧйбалы матӧ 60 во. Керкаыс киссян выйын.
Республикаса Юралысь дась вӧчны ставсӧ, медым проектсӧ пыртісны адреснӧй инвестиция уджтасӧ. Та вылӧ районса администрациялы колӧ дасьтыны проектно-сметнӧй документация, пасйыны проектсӧ стрӧитӧм вылӧ сетӧм участок дорӧ да босьтны канму экспертизалысь ошкана кывкӧртӧд.
Межадор сиктса олысьяс юалісны Сыктыв районса олан пунктъяс биаруӧн могмӧдан кадколастъяс йылысь. Владимир Уйба висьталіс, мый «Газпром» ПАК сьӧм вылӧ 2023 во помӧдз кӧсйӧны помавны стрӧитны Визин сиктса биару юклан станцияӧдз биарупровод-отвод да Визин, Куниб, Межадор сиктъясӧдз, Первомайскӧй посёлокӧдз, Кольёль, Шорсай, Малешор грездъясӧдз посёлоккостса биарупровод. Тайӧ сетас позянлун могмӧдны биаруӧн 6 котельнӧй да 1800 оланін (патера).
Юралысь сідзжӧ уськӧдіс тӧд вылӧ, мый ӧні му участок мудорӧдз биару трубасӧ вайӧдӧны олысьяслысь дон босьттӧг.
«Тіянӧдз биаруыс воас, - тӧдчӧдіс Владимир Уйба. - Но республикаын эмӧсь олан пунктъяс, кытчӧ биару трубасӧ колӧ нюжӧдны 400-600 километр. Тайӧ зэв дона. Та вӧсна ми сёрнитчим «Газпром» котыркӧд биару производство заводъяс стрӧитӧм йылысь, медым могмӧдны татшӧм олан пунктъяссӧ ёмкосьта биаруӧн».
Визин сиктын аддзысьлігӧн Коми Республикаса велӧдан, наука да том йӧз политика министр Наталья Якимова сетіс Визин да Поёл сиктъясса школаяслы куим выль автобус вылӧ сертификатъяс. Тайӧ школаса автопарк выльмӧдӧмлӧн водзӧ мунӧм, мый заводитчис кольӧм воын.
2020 воын республикаса велӧдан организацияясӧ воис школаяслы 76 единица автобус, на лыдын 49 автобус ньӧбӧма республиканскӧй сьӧмкуд сьӧм тшӧт весьтӧ, мый содтӧд корсьӧма Коми Республикаса Юралысь Владимир Уйбалӧн тшӧктӧм серти. Школаяслы 27 автобус воис Коми Республикаӧ федеральнӧй уджтас серти. Таво республикаӧ воас нӧшта 30 автобус.
14.09.2021
Владимир Уйба рассказал жителям Сысольского района о планах развития муниципалитета
13 сентября Глава Республики Коми вместе с руководителями региональных министерств, депутатом Государственного Совета Республики Коми Русланом Магомедовым посетили с рабочей поездкой Сысольский район, осмотрели площадку под строительство нового корпуса районной больницы и провели встречи с жителями.
В селе Визинга по поручению главы Коми планируется возведение лечебного корпуса Сысольской центральной районной больницы. Строительство запланировано в рамках региональной программы модернизации первичного звена здравоохранения Республики Коми на 2021-2023 годы.
Сейчас ведётся работа по подготовке проектно-сметной документации. Строительство планируется начать в 2022 году. В новом корпусе будут размещены терапевтическое отделение с койками неврологии, приёмное отделение с четырьмя инфекционными боксами, детское отделение, помещения для отделения скорой помощи, отделение реанимации – всё то, о чем просили главу Коми местные жители.
Встречи с жителями Сысольского района состоялись в посёлке Первомайский и в селе Визинга. Владимир Уйба и руководители республиканских министерств ответили на вопросы сельчан о ремонте и строительстве социальных объектов, жилого фонда, дорог, оснащении учреждений здравоохранения автотранспортом, обеспечении мобильной связью, газификации.
В посёлке Первомайский к Владимиру Уйба обратились с вопросом о строительстве социокультурного центра. Старому деревянному зданию Дома культуры почти 60 лет. Здание сильно изношено.
Глава республики готов сделать всё, чтобы проект был внесён в адресную инвестпрограмму. Для этого администрации района необходимо разработать проектно-сметную документацию, привязать проект к выделенному под строительство участку и получить положительное заключение госэкспертизы.
Жители села Межадор задали вопрос о сроках газификации населённых пунктов Сысольского района. Владимир Уйба рассказал, что за счёт средств ПАО «Газпром» до конца 2023 года планируется завершить строительство газопровода-отвода к газораспределительной станции в селе Визинга и межпоселкового газопровода до сёл Визинга, Куниб, Межадор, посёлка Первомайский, деревень Кольёль, Шорсай, Малешор. Это позволит газифицировать 6 котельных и 1 800 домовладений (квартир).
Также глава республики напомнил, что теперь подвод газовой трубы к границе земельного участка осуществляется без привлечения средств населения.
«К вам газ придёт, - подчеркнул Владимир Уйба. – Но в республике есть населённые пункты, куда газовую трубу надо тянуть по 400-600 километров. Это очень дорого. Потому мы договорились с «Газпромом» о строительстве заводов по производству газа, чтобы обеспечивать такие населённые пункты ёмкостным газом».
На встрече в Визинге министр образования, науки и молодёжной политики Республики Коми Наталья Якимова вручила сертификаты на три новых автобуса для школ в сёлах Визинга и Пыёлдино. Это продолжение масштабного обновления школьного автопарка, начатое в прошлом году.
В 2020 году в образовательные организации республики поступило 76 единиц школьных автобусов, из которых 49 единиц приобретены за счёт средств республиканского бюджета, дополнительно изысканных по поручению Главы Республики Коми Владимира Уйба. 27 единиц школьных автобусов поступило в Республику Коми по федеральной программе. В этом году в республику поступят ещё 30 автобусов.
